
Matribhakti Stuti

ಶ್ರೀರಾಜರಾಜೇಶ್ವರೀಮಾತೃಭಕ್ತಿಸ್ತುತಿಃ   

ಓಂಭೂಮೌಧರ್ಮವಿನಾಶಮೀಕ್ಷ್ಯ ದಿವಿಜೈಃ ಸಿದ್ಧೈಶ್ಚತುರ್ಭಿರ್ಮುದಾ 
ವಿಜ್ಞಪ್ತಾ  ಸನಕಾದಿಭಿರ್ಭಗವತೀದುಃಖಾರ್ತಿಹಂತ್ರೀ  ಸತಾಮ್ ।

ಪುತ್ರೀಭೂಯ ಸ್ವಯಂ ಚತೈರನುದಿನಂಸಂಸೇವಿತಾಯಾಪರಾ
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ(೧) ಶ್ರೀರಾಜರಾಜೇಶ್ವರೀ   ॥ ೧॥

ದೋಷೈರ್ದುಷ್ಟಮಽನೇಕಧಾ ಕ್ಷಿತಿತಲಂ ಸಂವೀಕ್ಷ್ಯ ಧರ್ಮಧ್ವಜ (೨)-
ವ್ಯಾಜಾತ್ಕಶ್ಯಪಧರ್ಮದಗ್ಧವಿಮಲಂ    (೩) ತೀರ್ಥೈಶ್ಚ ಸಂಸ್ಕಾರಿತಮ್  ।

ಶ್ರೀಕಶ್ಮೀರತಲೇ  ಸುಮೇರುಸವಿಧೇದೇಶಂಗತಾಯಾಸ್ವಯಂ
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೨॥

ಬಾಲ್ಯೇ  ನರ್ಮಸುಕೃಷ್ಣಗೀಃಷು  (೪)ಚಯ(೫)ದೇತೀತ್ಥಂ ಭುವಿಖ್ಯಾಪನೇ
ಪ್ರೋದ್ಯುಕ್ತಾ   ವಿವಿಧಾತ್ತಪುಣ್ಯಸರಣಿಃ  ಪಾಷಾಣಮೂರ್ತ್ಯಾದಿಷು  ।

ಯಾವ್ಯಕ್ತಂ   ಶಿವ(೬)ವಿಷ್ಣವಿತ್ಯಽವಿರತಂ  ನಾಮಾರ್ಚನಾದಿಸ್ರುತೇಃ
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೩॥

(೭)ಪಾತಿವ್ರತ್ಯವಿಧೇರಽತೀವ   ಚ ಸತೀಲೋಕೇಷುಖ್ಯಾತೌ  ರತಾ
ಪಾಠೇಹೋಮವಿಧಾವಽತಿಥಿಯಜನೇಶ್ರಾದ್ಧೇ   ಬಲೌಯಕ್ಷಸಾಮ್ ।

ಪತ್ಯುಶ್ಚಾಶಯತೋಽನ್ವಹಂ   ವಿದಧತೀ ಭಕ್ತ್ಯಾ  ಸುವಾಚಾಽಪಿಯಾ
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೪॥

ಗಾರ್ಹಸ್ಥ್ಯಂ   ಸಫಲೀವಿಧಾಯತನುಜೀಭೂತೈಃಪುರಾ(೮)ಸಿದ್ಧಕೈ
ಸ್ತದ್ದ್ವಾರಾ    ಚ ಸ್ವಯಂ ವನ(೯)ಸ್ಥವೃಷತಃ ಸ್ವಾಯಾಸಸಾಧ್ಯೈರ್ಧನೈಃ   ।

ಸಕ್ತಾ ಸ್ವೀ (೧೦)ಯಕುಟೀಗತಾತಿಥಿಜನೇ ತೀರ್ಥಾ(೧೧)ಟನೇಯಾ (೧೨)ವ್ರತೇ
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೫॥

Footnote

೧ “ಜ್ಯೋನದಿದಿ  ”ಇತಿನಾಮ್ನಾ ಖ್ಯಾತಾ  । ೨ಪಾಖಾಂಡಮಿಷೇಣ ।
೩ ಕಶ್ಯಪಮುನಿತಪಸಾ ಭಸ್ಮೀಭೂತವಿವಿಧಪಾಪಮ್  ।
೪ ಭಗವದ್ಗೀತಾಸು  । ೫ಯದಾಯದಾಹಿಧರ್ಮಸ್ಯೇತಿ ವಾಕ್ಯಾರ್ಥಖ್ಯಾಪನೇ   ।
೬ಹೇ ಶಿವ,ಹೇವಿಷ್ಣೋ  ಇತ್ಥಂ  ನಿತ್ಯಮೇವ ನಾಮಭಿಃ ।

ಪೂಜಾದಿನವಿವಿಧಭಕ್ತಿಮಾರ್ಗಾಚ್ಚ  ವ್ಯಕ್ತೀಕೃತವಿವಿಧಧರ್ಮಮಾರ್ಗಾ   ।
೭ ಪತಿವ್ರತಸ್ತ್ರೀನಿಯಮಾನಾಂ  ಖ್ಯಾಪನಾಯ  ।
ಪತ್ಯುರ್ವೃತ್ತ್ಯನುರಾಧಾತ್ಪಂಚಯಜ್ಞತತ್ಪರಾಽಸೀದಿತ್ಯರ್ಥಃ        ।
೮ಪುರೋಕ್ತೈಃ  ಸನಕಾದಿಭಿಃ ಪುತ್ರೀಭೂತೈರ್ಗಾರ್ಹಸ್ಥ್ಯಫಲಂ  

ಪಿತೃಋಣಮುಕ್ತಿಂ  ವಿಧಾಯ ।
೯ವಾನಪ್ರಸ್ಥಧರ್ಮತಃ   ।
೧೦ ಕುಟೀಚಕಸಂನ್ಯಾಸಾ  ಕ್ರಮೇಣ ಗೃಹಾಗತಸಜ್ಜನಸೇವಾಯಾಂ ಸಕ್ತಾ ।
೧೧ ತೀರ್ಥಯಾತ್ರಾಸು  ।
೧೨ಚಾತುರ್ಮಾಸಾದಿವ್ರತಾನುಷ್ಠಾನಕ್ರಮೇಷು   ಚಸಕ್ತಾಽಭೂದಿತ್ಯರ್ಥಃ   ॥

ಯೇಂದೋಃ ಕೀರ್ತಿಮಧೋ(೧)ಕರೀಯತಿಜನೇಷ್ವಾಽಗುಪ್ತದಾನಾರ್ಪಣೈಃ 
ಸಮ್ಮಾನೈರ್ಮಹತಾಂ ಸುಪೇಶಲವಚೋಯೋಗೈರ್ಮುದಾಮಾನಿನಾಮ್ ।

ಸದ್ವಾಕ್ಯೈಶ್ಚ   ಶಮಾದಿಧರ್ಮವಿಷಯೈರ್ಯುಕ್ತೈವಿರಕ್ತಾತ್ಮನಾಂ  
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೬॥

ಯಾಸೂರ್ಯಸ್ಯ ಚ ಶಕ್ತಿ (೨)ಮಾಪ್ಯ ಹಸತೀ ಕಾಮಾದ್ಯರೇಸ್ತಾಪನೈಲಿಂಗಾ  (೩)-
ಽವೃತ್ತಿಸುಶಾಸನೇಶ್ಚ  ಶಮಿತೈಃ ಸ್ವೀಯೈರ್ಮನೋಧರ್ಮಭಿಃ  ।

ಮೋಹಾದ್ಯಾ (೪)ಽಂಧ್ಯಸುವೃತ್ತಮಾನಸವತಾಂ  ಜ್ಞಾನಪ್ರಕಾಶಪ್ರದಾ  
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೮॥

ಐಶ್ವರ್ಯಂ  ಸ್ವಜನೇಷು ತಾಪಮರಿಷುಸ್ವಾಂತೇ  ಶಮಂನೈರೃ(೫)ತಿಂ
ದುಷ್ಟೇಷ್ವೇವ   ಸಮೃದ್ಧಿಮಿಷ್ಟನಿ  (೬)ವಹೇದೇಹಾತ್ಮಬುದ್ಧಿಂ   ಚಿತೌ(೭) ।

ಸನ್ನ್ಯಸ್ಯಾಽತ್ಮಧಿಯಾ    (೮)ವಿವಿಕ್ತಮಹಿಮಾ ಯಾಽಗಾಚ್ಚ ಸ್ವೇ  (೯)ಧಾಮನಿ
ಖ್ಯಾತಾ ಸಾಽವತುನೋಽತ್ರ ಜೋನದಿದಿತಃ ಶ್ರೀರಾಜರಾಜೇಶ್ವರೀ   ॥ ೮॥

ಧರ್ಮೇದಾಕ್ಷ್ಯಕೃತಿಂ ಮನೋಮಲಹೃತಿಂಸ್ವಾಸ್ಥ್ಯಸ್ಥಿತಿಂ    ದೇಹ(೧೦)ಕೇ
ನಿರ್ಮಾಧು(೧೧)ರ್ಯಸೃತಿಂ ಗಿರೋಽತಿಶಯತೋ ಭಕ್ತಿಸ್ರುತಿಂ   ಸ್ವೇಶ್ವ  (೧೨)ರೇ ।

ಮಾತ್ರಾಕಾರತಯೋಲ್ಲಸತ್ಪರಚಿತೇರ್ದದ್ಯಾತ್ಕೃತೇಯಂ     ಸ್ತುತಿ -
ರ್ಮಾತುರ್ಭಕ್ತಿಹೃತಾಶಯೈಶ್ಚ  ಪಡರೂಶ್ರೀಗೋವಿಂದಕೌಲೈರ್ನೃಣಾಮ್  ॥ ೯॥

ಮಾತ್ರಷ್ಟಕಂ   ಪಠೇದ್ಯಸ್ತು  ಮಾತೃಭಕ್ತೋ  ಜಿತೇಂದ್ರಿಯಃ
ಆಯುರಾರೋಗ್ಯಮೈಶ್ವರ್ಯಮಿಹಾ  (೧೩)ಽಂತೇಸೋಽಪ್ನುಯಾತ್ಪರಾಮ್   ॥ ೧೦॥

ಇತಿಶ್ರೀಮಚ್ಛ್ರೀದತ್ತಾತ್ರೇಯಕುಲೋತ್ಪನ್ನಪಡರೂ      ಇತ್ಯುಪಹಿತ ಗೋವಿಂದಕೌಲಾನುಜ್ಞಯಾ
ದೈವಜ್ಞಕೇಶವಭಟ್ಟವಿರಚಿತಾ  ಮಾತೃಭಕ್ತಿಸ್ತುತಿಃ   ॥
Footnote

೧ತಿರಸ್ಕುರ್ವತೀ ಸರ್ವಥಾಪ್ರಹ್ಲಾದಕತ್ವಾತ್    ।ವಿಯೋಗಿನಾಂದಾಹಕತ್ವಾಚ್ಚೇಂದೋಃ 
।
೨ ಪ್ರತಾಪನಯುತಪ್ರಕಾಶನಶಕ್ತಿಂ    ಅಸ್ಯಾಸ್ತು
ತಾಪತ್ರಯಪ್ರಶಮನಯುತ  ಪ್ರಕಾಶ  ಶಕ್ತಿವತ್ತ್ವಾತ್    ಇತಿಭಾವಃ ।
೩ ಧರ್ಮಿಷ್ಟಾನಾಂ ಚಿಹ್ನೈರ್ನತ್ವನುಷ್ಠಾನೈರಾವೃತ್ತಿಃ     ಸ್ವಧರ್ಮಾವರಣಂ ನತು
ಸ್ವೋದ್ಧಾರಕರಣಂ  ಯೇಷಾಂತೇಷಾಂಧರ್ಮವ್ಯಾಖ್ಯಾನಾತ್ಮಪ್ರಶಾಸನೈಶ್ಚ     ।
೪ಕಾಮಾದಿಭಿರಾವೃತ್ತಾಂತಃ  ಕರಣಾನಾಂಪ್ರಕಾಶದಾ  । ೫ ಅಲಕ್ಷ್ಮೀಮ್   ।
೬ಮಿತ್ರವರ್ಗೇ  । ೭ ಸ್ವರೂಪೇ  ।
೮ ಆತ್ಮಾಽಪರೋಕ್ಷೇಣ  ಪ್ರಾಪ್ತಾಽದ್ವೈತಸ್ವರೂಪವೃತ್ತಿಃ      ।
೯ ಕೈವಲ್ಯಾತ್ಮನಿ 
೧೦ಸೂಕ್ಷ್ಮೇ   ದೇಹೇ ಅಂತಃಕರಣದೋಷನಾಶಂಸ್ಥೂಲೇ ಸ್ವಾಸ್ಥ್ಯಂ    ಚ ।
೧೧ ನಿರತಿಶಯತೋಮಾಧುರ್ಯಪ್ರಸೃತಿಮ್  ।

೧೨ ಸ್ವೇಷ್ಟದೇವೇ   ಭಕ್ತಿಮಾರ್ಗಂ  ಚ । ಇಯಂ ಸ್ತುತಿಃ  ಪಾಠಕಾನಾಂ
ಮನುಷ್ಯಾಣಾಮ್  ।
೧೩ ಇಹಲೋಕೇಭುಕ್ತಿಂ ,ಪರಲೋಕೇಚಮುಕ್ತಿಮಾಪ್ನುಯಾತ್   ॥

